
Shri Hayavadana Prapatti

ಶ್ರೀಹಯವದನಪ್ರಪತ್ತಿಃ

ಸ್ಫಟಿಕಾಚಲಸನ್ನಿಭದಿವ್ಯತನುಂ ಕಟಕಧ್ವನಿಭಾಷಿತಸಾಮಗಿರಂ .

ಇಹ ಘೋಟಕವಕ್ತ್ರಮಹಂ ಕಲಯೇ ಘಟಯೇತಿ ಶುಭಂ ಘಟಿತಾಂಜಲಿನಾ .. 1..

ತಟಿನೀಜನಿತಾರಣದಿವ್ಯಪದಂ ಹಠಯೋಗಿಭಿರೀಕ್ಷಿತ ಸತ್ಯಮಿದಂ .

ಇಹ ಘೋಟಿಕವಕ್ತ್ರತಯಾಽಭ್ಯುದಿತಂ ಪ್ರತಿಭಾತುಮಹಃ ಪ್ರವಿಶತ್ ಹೃದಿ ನಃ .. 2..
ಹಯಶೀರ್ಷಕನಾಮಕದಿವ್ಯತರುಃ ಭವಸಾಗರತಾರಣಭವ್ಯತರಿಃ .
ಸುಕೃತಾದ್ಧಿ ಸತಾಮಿಹ ಸಂಜನಿತಂ ಸಕಲಂ ತ್ವಿಹ ನಃ ಕರಸಂಸ್ಥಫಲಂ .. 3..

ಇಹ ಮಾನುಷಜನ್ಮ ಸುದುರ್ಲಭತಾಂ ಅವಬುದ್ಧ್ಯ ಜನೇರಪಿ ಸಾರ್ಥಕತಾಂ .

ಭವಸಾಗರತಾರಣ ಭವ್ಯತರಿಂ ಭಜತಾದಾದರತೋ ಹಯಶೀರ್ಷವಿಭುಂ .. 4..

ಭವದುದ್ಧರಣಾಯ ಕೃಪಾಜಲಧಿಃ ಹಯಶೀರ್ಷ ಏಷ ಮತಿಂ ಹಿ ದಧೌ .

ಅತ ಏವ ಗುರೋರಿಹ ಸತ್ಕೃಪಯಾ ಹಯಶೀರ್ಷ ಏವ ಇಹಾವಿರಭೂತ್ .. 5..

ಇತಿ ತಿರುಮಲ ರಂಗನಾಥಶರ್ಮಣಾ ಪ್ರಣೀತಾ ಶ್ರೀಹಯವದನಪ್ರಪತ್ತಿಃ ಸಮಾಪ್ತಾ
.

